
OovLA les penfées que Dieu nous infpiroit alors.
Or en cefte extremité d’affaires, noftre re-
cours fuft au grand fainct Iofeph; faifants tous veeu
a Dieu de dire neuf iours confecutifs la faincte Meffe
en fon honneur; lefquelles nous commengafmes le
iour des Saincts Simon & Iudes. De plus, comme il
eftoit important que ce peuple {cgefit I'affection que
nous auions a leur bien, & le peu d’eftat que nous
faifions de cefte vie miferable; le Pere trouua bon de
les inuiter & fon Atfataion, c’eft 4 dire feftin d’Adieu,
tel qu’ils ont couftume de faire quand ils approchent
de [31]la mort. Noftre cabane regorgeoit de monde;
il efit 12 vne belle occafion de leur parler de 1'autre
vie: le morne filence de ces bonnes gens nous at-
triftoit plus que noftre propre danger.

Cependant vn, deux & trois iours s’efcoulerent
auec l’eftonnement de tout noftre bourg, fans que
ces Meflfieurs nous menagent plus de mourir dans leur
affemblée. Ie ne fcay pas {fi le diable auoit mutiné
ces Barbares contre nous: {i puis-ie dire, que nous
n’auions pas encor acheué noftre neufuaine, que
toutes ces tempeftes s’appaiferent; en forte qu'eux-
mefme s’en eftonnoient entr’eux auec raifon Pou-
uons-nous pas efperer qu’vn iour ce grand Patron de
nos Infideles fera paroiftre des effects encore plus
admirables dans le changement de leurs cceurs? Tant
y a que depuis le 6. de Nouembre que nous acheuafmes
nos Meffes votiues 2 fon honneur, nous auons ioily
d’vn repos incroyable, nous nous en efmerueillons
nous-mefmes de iour en iour, quand nous confiderons
en quel eftat eftoient nos affaires il n'y a que huict
iours.



